
Vande Tam Surabharatim

வந்தே³ தாம் ஸுரபா⁴ரதீம்

நித்யம் யா பரிஶோப⁴தே ப³ஹுவிதை⁴ர்பா⁴வை: பரம் ரஞ்ஜிதா-
நேகைர்நூதநஶப்³த³ஸ்ரு’ஷ்டிகரணைர்மார்கை:³ஸதா³ விஸ்த்ரு’தா ।

ரத்நாநீவ விபா⁴ந்தி ஶாஸ்த்ரநிகரா யஸ்யா: ப்ரஶஸ்தோத³ரே
வந்தே³ தாம் ஸுரபா⁴ரதீம் ப³ஹுகு³ணாம் பா⁴ஷாவலீஜந்மதா³ம் ॥ 1॥

ஜ்ஞாநாப்³தி: ⁴ ஸ விபா⁴தி வேத³நிசயோ யாமாஶ்ரயந் ஸர்வதா³
ப்ரீணந்த்யேவ ஸுரா ப⁴வந்தி வரதா³ யஸ்யா க³பீ⁴ரை: பதை:³ ।

யத்³க்³ரந்தா:²ஸுகு³ணைஶ்ச தத்த்வநிகரைர்வித்³யாதி³பி: ⁴ பூரிதா
வந்தே³ தாம் ஸுரபா⁴ரதீம் ப³ஹுகு³ணாம் பா⁴ஷாவலீஜந்மதா³ம் ॥ 2॥

யத்காவ்யாநி விமோஹயந்தி நவபி: ⁴ பீயூஷதுல்யை ரஸை-

ஶ்ச²ந்தோ³பி⁴ர்விவிதை⁴ர்மநோஹரதரை: கர்ணாம்ரு’தஸ்ராவிபி:⁴ ।
ஶ்ரோத்ரூ’ந் வா பரிவேஷகாந் கு³ணிஜநாந் வித்³யாத⁴நக்³ராஹகாந்

வந்தே³ தாம் ஸுரபா⁴ரதீம் ப³ஹுகு³ணாம் பா⁴ஷாவலீஜந்மதா³ம் ॥ 3॥
ஆயுர்வேத³புராணத³ர்ஶநக³ணை:ஸாஹித்யநாட்யாதி³பி⁴-

ர்ஜ்யோதி:ஶாஸ்த்ரவரை:ஸதா³ விலஸிதா ஜ்ஞாநார்ஜநே தாத்த்விகம் ।
மார்க³ம் யா பரம நயத்யவிரலம் வித்³யார்தி²பி: ⁴ பூஜிதா

வந்தே³ தாம் ஸுரபா⁴ரதீம் ப³ஹுகு³ணாம் பா⁴ஷாவலீஜந்மதா³ம் ॥ 4॥
தே³ஶேऽஸ்மிந் ப³ஹுஸம்ப்ரதா³யஜநிதாந் பே⁴தா³ந்நிவார்யைவ ஹி

ஸௌஹார்த்³யம் விதநோதி ஹிந்து³யவநக்²ரிஸ்தீயத⁴ர்மாதி³ஷு ।
ஆர்யை:ஸம்ஸ்க்ரு’தஸாரதத்த்வநிஹிதா யா ராஷ்ட்ரபா⁴ஷா மதா

வந்தே³ தாம் ஸுரபா⁴ரதீம் ப³ஹுகு³ணாம் பா⁴ஷாவலீஜந்மதா³ம் ॥ 5॥
கவி - பண்டி³த:ஹரேக்ரு’ஷ்ணதூ⁴பாலஶர்மா

